
Teater a Sedrun

Program

La mort de Gareia Moreno*

Drama historic da Albert Hégeli
Translatau da Gion Felici Monn

Persunas

. Gareia Moreno, president d. republica d’ Ecuador
. Javier Leo, minister digl intern

. Gabriel, |

Julio, § ses affons

Rafael Polit, president dil senat

. Capo dils conspirai

Don Perez ks

. Raio, conspirau

. Campuzano, conspirau

10. Roberto Andrade, conspirau

11. Manuel Cornejo, conspirau

12. Domingo

13. Rizzo

14. Pedro, survient de Moreno

15. Lucio, survient de Moreno

16. Huasear, in Indian

17. In ustier

18. Benigno, fegl digl ustier

19. Arnold, in emigrant della Svizzera
20. Antonio, l

g; .l;:sbel’o, l burgheis della republica d’ Ecuador
23. Camillo

24. In polieist

25. In poliecist

Burgheis, conspirai e schuldada.

Liug: Quito, ell’ America meridionala
Temps: Uost 1875

STAMPA ROMONTSCHA, MUSTER




Cuntegn

Emprem act. — In'ustria

Di de votaziun per in president della republica ded
Ecuador. Disput en in’ ustria denter undreivels burgheis
d’ Ecuador ed adherents d’ina ligia secreta (framas-
suns). Ils burgheis dilucideschan cun slonsch ed entu-
siassem las vertids e prestaziuns dil president Garcia
Moreno. Ils framassuns denigreschan ed interprete-
schan en mal las ovras de Garcia Moreno. — Raio, ch’ei
orientaus faulsamein, crei, che Moreno hagi schau maz-
zar siu frar Domingo ed engira vendetga. Denter ils
burgheis secatta in Svizzer, emigraus da sia patria en
Ecuador.

Secund aet. — Stanza de Moreno

Da notg ei Raio seschluitaus en casa de Moreno per
assassinar quel. El ei denton fruntaus ella combra de
Gabriel, fegl de Moreno. Quei ha impediu il delict. Ga-
briel emprova de designar igl um ch’el ha viu cun sti-
let tratg siper siu-letg;Taguentawilydiatg e muossa il
desegn a siu frar Julio ed a siu bab. Il bab enconuscha
ord il desegn la fatscha de Raio. Quel sepresenta avon
Moreno sut il pretext d’ effectuar in’ almosna, mo eugl
intent d’ assassinar Moreno. Suspectond Moreno buca
bien, vegn Raio desarmaus el mument ch’el vul stilet-
tar il president. Malgrad quei perduna Moreno a Raio.

Tierz act. — Ina sala ell’ustria

Moreno elegius quasi unanimamein sco president. —
Conspirai della loscha tegnan ina sessiun per eruir ils
culponts de lur malreussida propaganda encunter la
reelecziun dil president e concludan de metter quel ord
ils peis entras in attentat. Tras la sort vegnan treis
conspirai destinai de commetter igl assassinat. Denter
quels ei Raio che sedosta cun peis e mauns de buca
exequir quei delict. El vegn denton sfurzaus e seremet-
ta. Il capo dils conspirai e Campuzzan urdeschan il plan
de vestgir il miert eul tschiep de Domingo, frar de Raio
per perschuader Raio, che Moreno hagi schau mazzar
Domingo. Pil cass che Raio crei bue, duei el sez vegnir




fisilaus. — Duront la sessiun dils conspirai era il fegl
digl ustier, Benigno, staus sezuppaus sut meisa en, ed
haveva udiu tut. El vegn neunavon plein anguoschas,
cloma siu bab e vul perschuader quel d’advertir il pre-
sident. Igl ustier vul nuota saver de quei, fa smana-
tschas a Benigno, mo ei sez plein tema ded esser cum-
pegliaus en tala caussa e quei ton pli, sepresentond la
policia che veva festisau la radunonza dils conspirai.
Igl ustier quietescha la policia eun bien vin.

Quart aet. — Stanza de Moreno

Don Perez, amitg de Moreno, dasperas zuppadamein
conspirau, enquera de perschuader Moreno de seretrer
dagl uffeci de president — Tls ministers Rafael Polit e
Javier Leo gratuleschan a Moreno per la beinreussida
reelecziun. Moreno discuviera Don Perez sco adherent
d’ina ligia secreta. Quel stat mal ed empermetta d’im-
pedir il planisau attentat vid Moreno. Pedro, survient
de Moreno, annunzia eh’el hagi pladiu in niev fumegl
de stalla. Dialog denter Moreno ed il vegl Pedro, con-
cernent las famigliaras relaziuns denter patrun e sur-
vient.. Dilucidont Pedro il far e demanar dil niev fu-
megl, dubeta Moreno della buna qualifad de quel. 11
Svizzer, Arnold, sepresenta cun Benigno, che depona
queéi eh’el ha viu ed udiu sut meis’ en. Moreno vegn sur-
prius d’in grond malruaus e d’in mortal presentiment
mo seremetta cun curascha e resignaziun ella veglia de
Diu. El dat camond agl indian Huascar de persequitar
ed arretar ils treis assassins pladi.

Quint aet. — In plaz solitari cun veglias
sepuleras

Ins vestgescha in miert cul tschiep de Domingo. Ha-
vend Raio priu enconuschientscha de quei e seper-
schuadius ch’ei seigi quei tschiep, engira el de mazzar
Moreno.

Stanza de Moreno

Don Perez roga Moreno de buca bandunar la casa
oz. Moreno survegn novas dalla policia, ¢h’ils treis con-
spirai seigien arretai. Rizzo, il niev fumegl de stalla, se-
presenta a Moreno cun la finamira de giavinar giua-
dora Moreno e quei eun success. Moreno salida aunc ses




affons e sortescha. Rizzo seschlueta persuls ella com-
bra de Moreno per cometter in enguladetsch. Pedro tra-
pla el sil fatg. Rizzo sa s’ exculpar e metscha. — Hua-
sear e la policia rabetschan Domingo e dus auters ar-
retai ligiai. Domingo ha breigia de sclarir la caussa e
dar de crer a Pedro ed a Huascar, ch’el seigi il frar
da Raio. Lucio rapporta ch’il blés de Moreno hagi stur-
niu il Rizzo en stalla. Pedro mira orda finiastra e vesa
a vegnend Moreno. Huascar mira medemamein da finia-
stra ora, mo vesa umens dubius davos las petgas,
tschaffa sin cunti e svanescha. Prest sissu aud’ ins plirs
siets. Sinquei vegn Moreno purtaus en stanza blessaus
mortalmein. Pedro deplorescha petramein la disgrazia.
Cheu croda in siet ella culissa e Raio sederscha senza
schientscha silla scena. Dus auters conspirai passan li-
giai e menai da Huascar sul cadaver de Raio. Don Pe-
rez, Rafael Polit e Javier Leo suondan. Domingo sma-
ladescha siu frar Raio. Quel las ligias secretas e miera.
Moreno revegn aunc in mument e lai clamar il spiritual
e giavischa aunc de veser ses affons. Mort de Moreno e
fin.




